2017 წელს 1 ივლისიდან ძალაში შევიდა ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამა. 

2017 წელი
· სამიზნე პოპულაციად შეირჩა სოციალურად დაუცველი ოჯახების მონაცემთა ერთიან ბაზაში რეგისტრირებული პირები, რომელთა სარეიტინგო ქულა არ აღემატება 100 000 ქულას (დაახლოებით 670 000 ადამიანი). მათთვის გათვალისწინებული იყო მომსახურების ღირებულების გადახდა არაუმეტეს 1 ლარის ოდენობით.
· ბიუჯეტი განისაზღვრა 3 360 000 ლარით.
· პროგრამის ფარგლებში შესყიდულ იქნა 23 დასახელების მედიკამენტი.
· წლის ბოლომდე პროგრამის ფარგლებში ისარგებლა 13 010 ბენეფიციარმა.

2018 წელი
· პროგრამის მოსარგებლეთა წრეს დაემატა საპენსიო ასაკის მოსახლეობა (ქალი - 60 წლიდან, მამაკაცი - 65 წლიდან), შეზღუდული შესაძლებლობის სტატუსის მქონე ბავშვები და აგრეთვე მკვეთრად ან მნიშვნელოვნად გამოხატული შეზღუდული შესაძლებლობის სტატუსის მქონე პირები. ამასთან, მოსარგებლეთა ამ მიზნობრივი ჯგუფისთვის გათვალისწინებული იყო თანაგახადა, რომელიც არ უნდა აღემატებოდეს პროგრამის ფარგლებში შესყიდული მედიკამენტის  საბაზრო  ღირებულების  50%-ს.  
· პროგრამის გაფართოვება შეეხო მედიკამენტებსაც. კერძოდ, გულ-სისხლძარღვთა მიმართულებას  დაემატა კომბინირებული ანტიჰიპერტენზიული პრეპარატები, ასევე, აანტიაგრეგანტები, სტატინები. ამასთან, გაფართოვდა კლინიკური მიმართულებები და დაემატა ნევროლოგია, კერძოდ, პარკინსონისა და ეპილეფსიის სამკურნალო მედიკამენტები.
· ბიუჯეტი განისაზღვრა 10 000 000 ლარით. 
· სულ 2018 წელს ფინანსდებოდა 34 დასახელების მედიკამენტი.
· პროგრამით ისარგებლა 29 483 პირმა.

2019 წელი
· გაფართოვდა სერვისის მიმწოდებელი ფარმაცევტული კომპანიების და აფთიაქების ჩამონათვალი. პროგრამის ფარგლებში მოსარგებლეებს ემსახურება 118 აფთიაქი ქვეყნის მასშტაბით (საწყისი 63 ნაცვლად).
· გაუქმდა თანაგადახდა საპენსიო ასაკის მოსახლეობის (ქალი - 60 წლიდან, მამაკაცი - 65 წლიდან), შეზღუდული შესაძლებლობის სტატუსის მქონე ბავშვებისა და აგრეთვე მკვეთრად ან მნიშვნელოვნად გამოხატული შეზღუდული შესაძლებლობის სტატუსის მქონე პირებისათვის. 2019 წლის აგვისტოდან ისინი იღებენ მედიკამენტებს სიმბოლურ 1 ლარად, სოციალურად დაუცველი მოსახლეობის მსგავსად.
· პარკინსონითა და ეპილეფსიით დაავადებული პირებისათვის განახევრდა თანაგადახდა. 2019 წლის 1 აგვისტოდან ისინი იღებენ მედიკამენტებს საბაზრო ღირებულების არაუმეტეს 25%-ად.
· [bookmark: _GoBack]უახლოეს დღეებში პროგრამის მოსარგებლეებს დაემატება ვეტერანები და ასევე, გორის, კასპის, ქარელის, ხაშურის, დუშეთის, ონის, საჩხერის, ზუგდიდის, მესტიისა წალენჯიხის  მუნიციპალიტეტებში საქართველოს ოკუპირებულ ტერიტორიებთან გამყოფი ხაზის მიმდებარე სოფლებში მცხოვრები მოსახლეობა.
· ბიუჯეტი განისაზღვრა 20 000 000 ლარით. 
· შესყიდულია 35 დასახელების მედიკამენტი.
· ამ დროისათვის პროგრამაში რეგისტრირებულია 60 000-ზე მეტი პირი.

